ԱՄՓՈՓԱԹԵՐԹ
Վերամշակում` մաքսային տարածքում, Վերամշակում` ներքին սպառման համար մաքսային ընթացակարգերով ներմուծվող ապրանքների ձևակերպման համար թույլտվությունների ստացման և Վերամշակում` մաքսային տարածքից դուրս մաքսային ընթացակարգով արտահանվող ապրանքների ձևակերպման համար թույլտվության ստացման կարգերը սահմանելու մասին ՀՀ կառավարության որոշման նախագծի (այսուհետ` նախագիծ) վերաբերյալ դիտողությունների և առաջարկությունների 

	
Գերատեսչության անվանումը

	
Առաջարկություններ և դիտողություններ
	
Մեկնաբանություններ

	ՀՀ միջազգային տնտեսական ինտեգրման և բարեփոխումների նախարար, փոխվարչապետ
 (23.09.2015թ. N01/948-15)
	Նախագծի վերաբերյալ սկզբունքային դիտողություններ և առաջարկություններ չկան:
	Ընդունվել է ի գիտություն:

	ՀՀ էկոնոմիկայի նախարարություն
(28.09.2015թ. N 01/14.2.1/7625-15)



	Նախագծի N1 Հավելվածի 14-րդ կետում առաջարկում ենք դիմումի ներկայացումը նախատեսել նաև էլեկտրոնային եղանակով:
	Ընդունվել է, կատարվել է համապատասխան փոփոխություն:

	ՀՀ առողջապահության  նախարարություն
(09.10.2015թ. N ԱՄ/11.2/11703-15)

	Նախագծի վերաբերյալ առաջարկություններ և առարկություններ չկան:

	Ընդունվել է ի գիտություն:

	ՀՀ գյուղատնտեսության նախարարություն
(09.09.2015թ. N ՍԿ/ԳՂ-1/6247-15)


	Նախագծի վերաբերյալ առաջարկվում է.
1. 1-ին կետի 1-ին ենթակետով հաստատվող N 1 հավելվածի.
1) 2-րդ կետի 1-ին ենթակետում արտադրական հզորությունների գտնվելու վայրը բառերը փոխարինել գործունեության իրականացման վայրը բառերով,

2) 3-րդ կետը համապատասխանեցնել Օրենքի 41-րդ հոդվածի 4-րդ մասի պահանջներին, 

3) տեքստում հստակեցնել լիազոր մարմին և վերադաս մաքսային մարմին  հասկացությունների կիրառումը, հաշվի առնելով Մաքսային ծառայության մասին ՀՀ օրենքի 6-րդ հոդվածի 1-ին մասի դրույթը.
2. 1-ին կետի 2-րդ ենթակետով հաստատվող N 2 հավելվածի`
1) 17-րդ կետում հստակեցնել պատշաճ մարմին հասկացությունը, ինչպես նաև կետն ամբողջությամբ խմբագրել, հաշվի առնելով Հավատարմագրման մասին ՀՀ օրենքի դրույթները,


2) կետերի համարակալումը ճշտել։ 

	


Ընդունվել է, կատարվել է համապատասխան փոփոխություն:



Ընդունվել է, կատարվել է համապատասխան փոփոխություն:
 
Ընդունվել է, կատարվել է համապատասխան փոփոխություն:





Ընդունվել է մասամբ: Նախագծի N 2 հավելվածի 17-րդ կետում պատշաճ մարմին հասկացություն չկա, դիտողությունը սխալ է, իսկ դիտողության 2-րդ մասն ընդունվել է և կատարվել է համապատասխան փոփոխություն: 

Ընդունվել է, տեխնիկական վրիպակն ուղղվել է: 

	ՀՀ արդարադատության նախարարություն
(12.11.2015թ. N 01/14/14012-15)
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:		
2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտի դրույթներին: Այսպես՝ 
1/ «Իրավական ակտերի մասին» Հայաստանի Հանրապետության օրենքի 14-րդ հոդվածի համաձայն՝ Հայաստանի Հանրապետության կառավարությունն ընդունում է որոշումներ միայն Հայաստանի Հանրապետության Սահմանադրությամբ և Հայաստանի Հանրապետության օրենքներով իրեն վերապահված լիազորությունների շրջանակում: Նախագծի նախաբանում հղում է կատարվում «Մաքսային կարգավորման մասին» Հայաստանի Հանրապետության օրենքի 191-րդ հոդվածին, որի 2-րդ մասի համաձայն՝ «Վերամշակում՝ մաքսային տարածքում» մաքսային ընթացակարգով ապրանքների ձևակերպման համար մաքսային հայտարարագիրը մաքսային մարմին է ներկայացնում մաքսային տարածքում ապրանքների վերամշակման համար Հայաստանի Հանրապետության կառավարության սահմանած կարգով թույլտվություն ստացած անձը կամ անմիջականորեն ապրանքների վերամշակման գործողություն իրականացնող անձը։ Մինչդեռ «Մաքսային կարգավորման մասին» Հայաստանի Հանրապետության օրենքի 32-րդ գլխի («Վերամշակում՝ մաքսային տարածքից դուրս» մաքսային ընթացակարգը) և 33-րդ գլխի («Վերամշակում՝ ներքին սպառման համար» մաքսային ընթացակարգը) մեջ սահմանված չէ, որ Հայաստանի Հանրապետության կառավարությունն է սահմանում մաքսային տարածքից դուրս ապրանքների վերամշակման համար թույլտվության և ներքին սպառման համար ապրանքների վերամշակման թույլտվության տրման կարգերը: Այդ առումով վերոնշյալ կարգերի մասով նախագիծը չի համապատասխանում «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջներին: 
Ելնելով վերոգրյալից՝ գտնում ենք, որ նախագծի նախաբանի հղումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 14-րդ և 43-րդ հոդվածների պահանջներին:
3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
5. Օրենսդրական տեխնիկայի կանոնները մասամբ պահպանված չեն: Այսպես` 
1/ Նախագծի 1-ին կետի 1-ին ենթակետով հաստատվող 1-ին հավելվածի (այսուհետ՝ 1-ին հավելված) 1-ին կետում «կարգավորում» բառն անհրաժեշտ է փոխարինել «կարգավորվում» բառով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները:
2/ Նախագծի N1 ձևում «վերամշակման գործունեության» բառերից հետո «իրականացման հասցեն» բառերն անհրաժեշտ է փոխարինել «իրականացման վայրը» բառերով՝ նկատի ունենալով ՀՀ քաղաքացիական օրենսգրքի պահանջները: Նույն դիտողությունը վերաբերում է նաև նախագծի N3 ձևին: 
3/ Նախագծի N1 ձևի կետերի համարակալումն անհրաժեշտ է վերանայել՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի դրույթները:
6. Նախագծում առկա են հստակեցման և խմբագրման կարիք ունեցող դրույթներ: Այսպես՝ 
1/ Նախագծի 1-ին հավելվածի 2-րդ կետում անհրաժեշտ է հստակեցնել, թե ով է տվյալ կարգի իմաստով հանդիսանում հայտատու: Նույն դիտողությունը վերաբերում է նաև նախագծի 1-ին կետի 2-րդ ենթակետով հաստատվող 2-րդ հավելվածի (այսուհետ՝ 2-րդ հավելված) 3-րդ կետին:
2/ Նախագծի 1-ին հավելվածի 2-րդ կետում «ստանալու նպատակով» բառերից առաջ անհրաժեշտ է լրացնել «(այսուհետ՝ թույլտվություն)» բառերը, «թղթային եղանակով» բառերից հետո «լիազոր մարմին» բառերն անհրաժեշտ է փոխարինել «Հայաստանի Հանրապետության ֆինանսների նախարարություն (այսուհետ՝ լիազոր մարմին)» բառերով, 3-րդ կետում «Մաքսային միության տարածքում ապրանքների վերամշակման թույլտվություն կամ ներքին սպառման համար ապրանքների վերամշակման թույլտվություն (այսուհետ` թույլտվություն)» բառերն անհրաժեշտ է փոխարինել «Թույլտվություն» բառով, «Հայաստանի Հանրապետության ֆինանսների նախարարություն (այսուհետ` լիազոր մարմին)» բառերն անհրաժեշտ է փոխարինել «լիազոր մարմին» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները:
3/ Նախագծի 1-ին հավելվածի 5-րդ կետում «մաքսային մարմնում» բառերն անհրաժեշտ է փոխարինել «լիազոր մարմնի կազմում գտնվող մաքսային մարմնում (այսուհետ` մաքսային մարմին)», 11-րդ կետում «վերադաս մաքսային մարմնի» բառերն անհրաժեշտ է փոխարինել «մաքսային մարմնի» բառերով, 14-րդ կետում «լիազոր մարմնի կազմում գտնվող մաքսային մարմնի (այսուհետ` մաքսային մարմին)» բառերն անհրաժեշտ է փոխարինել «մաքսային մարմնի» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները:
4/ Նախագծի 2-րդ հավելվածի 3-րդ կետում «թղթային եղանակով» բառերից հետո «լիազոր մարմին» բառերն անհրաժեշտ է փոխարինել «Հայաստանի Հանրապետության ֆինանսների նախարարություն (այսուհետ՝ լիազոր մարմին)» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները:
5/ Նախագծի 2-րդ հավելվածի 7-րդ կետում «մաքսային մարմնում» բառերն առաջարկում ենք փոխարինել «լիազոր մարմնի կազմում գտնվող մաքսային մարմնում (այսուհետ` մաքսային մարմին)» բառերով:
7.Նախագիծն անհրաժեշտ է համապատասխանեցնել սույն եզրակացության 2-րդ, 5-րդ և 6-րդ կետերին:

	Ընդունվել է ի գիտություն:


Չի ընդունվել, հաշվի առնելով հետևյալը.
«Հայաստանի Հանրապետության` «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» 2014 թվականի հոկտեմբերի 10-ի պայմանագրի (այսուհետ` Պայմանագիր) 2-րդ հոդվածի համաձայն, մասնավորապես` Պայմանագիրն ուժի մեջ մտնելու ամսաթվից Եվրասիական տնտեսական միության մարմինների ակտերը, որոնք գործում են Պայմանագիրն ուժի մեջ մտնելու ամսաթվից, ենթակա են կիրառման Հայաստանի Հանրապետության տարածքում` հաշվի առնելով Պայմանագրի 3-րդ հավելվածով սահմանված դրույթները: Միաժամանակ, Հայաստանի Հանրապետության` «Մաքսային միության մաքսային օրենսգրքի մասին» 2009 թվականի նոյեմբերի 27-ի պայմանագրի անբաժանելի մաս համարվող Մաքսային միության մաքսային օրենսգրքի (այսուհետ` Օրենսգիրք) 257-րդ հոդվածի 4-րդ մասի համաձայն` մաքսային տարածքից դուրս ապրանքների վերամշակման պայմանների մասին կամ փաստաթղթի տրման, դրանում փոփոխությունների և լրացումների կատարման, ինչպես նաև այն չեղարկելու (չեղյալ հայտարարելու) ձևը և կարգը սահմանվում են Մաքսային միության անդամ պետությունների օրենսդրությամբ: «Վերամշակում՝ ներքին սպառման համար» մաքսային ընթացակարգի կիրառման շրջանակներում ներքին սպառման համար ապրանքների վերամշակման պայմանների մասին փաստաթղթի տրամադրման համար համանման դրույթ է սահմանված նաև օրենսգրքի 269-րդ հոդվածի 4-րդ մասում: Միաժամանակ, հարկ է նկատի ունենալ, որ «Մաքսային կարգավորման մասին» ՀՀ օրենքի 198-րդ և 210-րդ հոդվածների համաձայն` վերոնշյալ ընթացակարգերով ձևակերպումը հնարավոր է միայն համապատասխան թույլտվության առկայության պարագայում:




Ընդունվել է ի գիտություն:
  
Ընդունվել է ի գիտություն:










Ընդունվել է, կատարվել է համապատասխան փոփոխություն:





Ընդունվել է, կատարվել է համապատասխան փոփոխություն:





Ընդունվել է, կատարվել է համապատասխան փոփոխություն:





Ընդունվել է, կատարվել է համապատասխան փոփոխություն:




Ընդունվել է, կատարվել են համապատասխան փոփոխություններ:

















Ընդունվել է, կատարվել են համապատասխան փոփոխություններ:











Ընդունվել է, կատարվել է համապատասխան փոփոխություն:






Ընդունվել է, կատարվել է համապատասխան փոփոխություն:



Ընդունվել է, կատարվել են համապատասխան փոփոխություններ:


	ՀՀ կառավարության աշխատակազմի իրավաբանական վարչություն
(29.12.15թ. N 02/23.2/22472-15)
	1. Նախագծի նախաբանում նշված 244-րդ, 257-րդ և 269-րդ հոդվածները հանդիսանում են մաքսային միության մաքսային օրենսգրքի հոդվածներ, այլ ոչ Մաքսային միության մաքսային օրենսգրքի մասին 2009 թվականի նոյեմբերի 27-ի պայմանագրի:
2. Նախագծի վերաբերյալ առկա են 2015 թվականի դեկտեմբերի 6-ին հանրաքվեի խմբագրությամբ ՀՀ Սահմանադրության (այսուհետ՝ Սահմանադրություն) դրույթներին անհամապատասխանության խնդիրներ, մասնավորապես.
1) նախագծի 1-ին կետի համաձայն առաջարկվում է հաստատել «Վերամշակում` մաքսային տարածքում», «Վերամշակում` ներքին սպառման համար» մաքսային ընթացակարգերով ներմուծվող ապրանքների ձևակերպման համար թույլտվությունների ստացման կարգը: Այս առումով հարկ է ի նկատի ունենալ, որ Սահմանադրության 6-րդ հոդվածի համաձայն ենթաօրենսդրական նորմատիվ իրական ակտերը կարող են ընդունվել Սահմանադրության և օրենքների՝ իրավական որոշակիության սկզբունքին համապատասխանող լիազորող նորմերի առկայության դեպքում՝ Սահմանադրության և օրենքների իրականացումն ապահովելու նպատակով։ Տվյալ պարագայում «Մաքսային կարգավորման մասին» ՀՀ օրենքի (այսուհետ՝ օրենք) 191-րդ հոդվածը սահմանում է, որր «Վերամշակում՝ մաքսային տարածքում» մաքսային ընթացակարգով ապրանքների ձևակերպման համար մաքսային հայտարարագիրը մաքսային մարմին է ներկայացնում մաքսային տարածքում ապրանքների վերամշակման համար ՀՀ կառավարության սահմանած կարգով թույլտվություն ստացած անձը կամ անմիջականորեն ապրանքների վերամշակման գործողություն իրականացնող անձը։ «Վերամշակում` ներքին սպառման համար» մաքսային ընթացակարգի էությունը և դրա շրջանակներում ապրանքների ձևակերպման պայմանները սահմանող 205-րդ հոդվածը որևէ թույլտվության ստացման կարգի վերաբերյալ դրույթներ չի պարունակում: Ավելին, oրենքի 210 հոդվածը սահմանում է, որ Միության մաքսային օրենսգրքի 265-րդ և 269-րդ հոդվածներով նախատեսված՝ «Վերամշակում՝ ներքին սպառման համար» մաքսային ընթացակարգի շրջանակներում ապրանքների վերամշակման պայմանների մասին փաստաթուղթը ներքին սպառման համար ապրանքների վերամշակման թույլտվությունն է։ Նույն հոդվածով սահմանվում է նաև այդ թույլտվության տրման ընթացակարգը: Հարկ է նաև նշել, որ Միության մաքսային օրենսգրքի վկայակոչված որևէ դրույթ ՀՀ կառավարության որոշակի լիազրություն չի պարունակում, այլ ընդամենը հղում է կատարում ներպետական օրենսդրությանը առհասարակ: Այս կապակցությամբ անհրաժեշտ է նշել «Վերամշակում` ներքին սպառման համար» մաքսային ընթացակարգերով ներմուծվող ապրանքների ձևակերպման համար թույլտվությունների ստացման կարգի հաստատման համար հիմք հանդիսացող Սահմանադրության և/կամ օրենքների նորմերը:
2) Նախագծի 2-րդ կետի համաձայն առաջարկվում է հաստատել «Վերամշակում` մաքսային տարածքից դուրս» մաքսային ընթացակարգով արտահանվող ապրանքների ձևակերպման համար թույլտվության ստացման կարգը, որի լիազորությունը նույնպես սահմանված չէ օրենքով կամ Սահմանադրությամբ:
3) Նախագծի Հավելված 1-ի 14-րդ կետում և Հավելված 2-ի 16-րդ կետում սահմանվում է մաքսային մարմնի կողմից թույլտվություններում փոփոխություն կատարելու կարգի սահմանման լիազորություն, որը Սահմանադրության 6-րդ հոդվածի համաձայն կարող է տրվել միայն Սահմանադրությամբ կամ օրենքով:
3. Նախագծի 2-րդ կետը չի համապատասխանում «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջներին:
4. Նախագծի հավելված 1-ի (սխալմամբ համարակալված է որպես Հավելված 2)՝
1) 1-ին կետում պարզ չէ, թե ինչ կարգով է տրամադրվելու բացառություն կազմող ապրանքների համար թույլտվությունը: Եթե դրանց համար առկա է օրենքի 193-րդ հոդվածի 3-րդ մասի հիման վրա սահմանված կարգ, ապա առաջարկում ենք հղում կատարել այդ ակտին:





















2) 2-րդ կետը մասամբ չի համապատասխանում օրենքի 195-րդ և 210-րդ հոդվածներին՝ այդ թվում սահմանվում են օրենքով չնախատեսված տվյալների ու փաստաթղթերի ներկայացման պահանջներ:

3) 9-11-րդ կետերով սահմանված փորձաքննության հիման վրա թույլտվություններն անվավեր ճանաչելու ընթացակարգը խիստ խնդրահարույց է, քանի որ անհասկանալի է, թե օրենքի որ դրույթի հիման վրա է սահմանվում նման կարգավորում: Առաջարկվող մեխանիզմը նաև ստեղծում է խիստ անորոշ իրավիճակ տնտեսվարողի համար, քանի որ չնայած նրան, որ նա ստանում է թույլտվություն, միևնույն է չսահմանված ժամկետով վտանգվում է նրա թույլտվության վավերությունը: Բացի այդ, «Վարչարարության և վարչական վարույթի մասին» ՀՀ օրեքնի 63-րդ հոդվածը սահմանում է, որ վարչական ակտը կարող է այն ընդունող մարմնի կողմից անվավեր ճանաչվել միայն եթե այն ընդունվել է օրենքի խախտմամբ, այդ թվում` օրենքի սխալ կիրառման կամ սխալ մեկնաբանման հետևանքով, կամ կեղծ փաստաթղթերի կամ տեղեկությունների հիման վրա, կամ եթե ներկայացված փաստաթղթերից ակնհայտ է, որ ըստ էության պետք է ընդունվեր այլ որոշում: Առաջարկվող մեխանիզմը չի համապատասխանում առաջադրված պահանջներին, այն ստեղծում է իրավիճակ, երբ բարեխիղճ տնտեսվարողն, ով օրենքով սահմանված կարգով ստացել է թույլտվություն, ոչ միայն կորցնի այն, այլ նաև ենթարկվի պատասխանատվության: Պարզ չէ նաև, թե որ պահից է թույլտվությունը համարվում անվավեր և ինչպիսին են անվավերության հետևանքները: 




5. Սույն եզրակացության 4-րդ կետի դրույթները mutatis mutandis կիրառելի են նաև նախագծի հավելված 2-ի համապատասխանաբար 1-ին, 3-րդ (օրենքի 202-րդ հոդվածին չհամապատասխանելու պատճառով) և 11-13-րդ կետերի նկատմամբ:  

	Ընդունվել է, կատարվել է համապատասխան լրացում:










Սահմանադրության 6-րդ հոդվածի 4-րդ պարբերության համաձայն` միջազգային պայմանագրերը Հայաստանի Հանրապետության իրավական համակարգի բաղկացուցիչ մասն են: Եթե վավերացված միջազգային պայմանագրում սահմանվում են այլ նորմեր, քան նախատեսված են օրենքներով, ապա կիրառվում են այդ նորմերը: Մասնավորապես` Օրենսգրքի 269-րդ հոդվածի 4-րդ մասի համաձայն` ներքին սպառման համար ապրանքների վերամշակման պայմանների մասին փաստաթղթի տրման, դրանում փոփոխությունների և լրացումների կատարման, ինչպես նաև այն չեղարկելու (չեղյալ հայտարարելու) ձևը և կարգը սահմանվում են Մաքսային միության անդամ պետությունների օրենսդրությամբ:
Միաժամանակ, Օրենքի 210-րդ հոդվածի 1-ին մասի համաձայն` Օրենսգրքի 265-րդ և 269-րդ հոդվածներով նախատեսված՝ «Վերամշակում՝ ներքին սպառման համար» մաքսային ընթացակարգի շրջանակներում ապրանքների վերամշակման պայմանների մասին փաստաթուղթը ներքին սպառման համար ապրանքների վերամշակման թույլտվությունն է։ Հավելենք նաև, որ Օրենսգրքի 265-րդ հոդվածի 1-ին կետի համաձայն` ապրանքների «ներքին սպառման համար վերամշակում» մաքսային ընթացակարգով ձևակերպումը թույլատրելի է այն դեպքում, երբ ներկայացվում է Մաքսային միության անդամ պետությունների լիազորված մարմինների կողմից տրված և Օրենսգրքի 269-րդ հոդվածով սահմանված տեղեկությունները պարունակող՝ ներքին սպառման համար ապրանքների վերամշակման պայմանների մասին փաստաթուղթը: 
  














Վերոնշյալ 1-ին կետի մեկնաբանությունը վերաբերում է նաև սույն կետում նշված դիտողությանը` հաշվի առնելով Օրենսգրքի 253-րդ հոդվածի 1-ին կետի 1-ին ենթակետում, ինչպես նաև 257-րդ հոդվածի 4-րդ մասում ամրագրված դրույթները:

Սահմանադրության 6-րդ հոդվածի 4-րդ պարբերությամբ, ինչպես նաև Օրենսգրքի 244-րդ, 257-րդ և 269-րդ հոդվածների 4-րդ մասերում սահմանված դրույթները հաշվի առնելով ընդունելի չէ:


Ընդունվել է, կատարվել է համապատասխան փոփոխություն:


Ընդունվել է, կատարվել է համապատասխան փոփոխություն:
Օրենքի 193-րդ հոդվածի 3-րդ մասի համաձայն` մշակութային արժեքների և բնական` մշակված կամ չմշակված, բայց չշրջանակված կամ չամրացված ալմաստների (ԱՏԳ ԱԱ ծածկագիրը` 710210000, 710221000, 710231000) «Վերամշակում՝ մաքսային տարածքում» մաքսային ընթացակարգով Հայաստանի Հանրապետության տարածք ներմուծումն իրականացվում է Հայաստանի Հանրապետության կառավարության սահմանած կարգով: Մասնավորապես` բնական` մշակված կամ չմշակված, բայց չշրջանակված կամ չամրացված ալմաստների ՀՀ տարածք ներմուծման հետ կապված հարաբերությունները կանոնակարգվում են ՀՀ կառավարության 2012 թվականի հոկտեմբերի 10-ի N 1288-Ն որոշմամբ, որը ենթակա է փոփոխությունների:  Միաժամանակ, նպատակահարմար չէ հղում կատարել իրավական ակտի համարին, հաշվի առնելով այն հանգամանքը, որ պետական կառավարման համապատասխան լիազոր մարմնի կողմից վերոնշյալ որոշման մեջ կատարվող փոփոխությունների ծավալով պայմանավորված հնարավոր է վերոնշյալ որոշումն ուժը կորցրած ճանաչվի և ընդունվի նորը:

Նախագծում պահանջվող բոլոր տվյալներն ու փաստաթղթերը բխում են Օրենսգրքի 244-րդ, 269-րդ, ինչպես նաև Օրենքի 195-րդ և 210-րդ հոդվածներով սահմանված դրույթներից:

Օրենքի 196-րդ հոդվածի համաձայն` մաքսային տարածքում ապրանքների վերամշակման թույլտվությունն անվավեր է համարում մաքսային մարմինը, եթե բացահայտվում է, որ այն ստանալու համար տրամադրվել են ակնհայտ կեղծ տեղեկություններ ապրանքների, վերամշակման արդյունքների, մնացորդների և թափոնների, չափաքանակների վերաբերյալ, որը հանգեցրել է մաքսային վճարների գումարի նվազեցման: Տվյալ դեպքում վերամշակման արդյունքների, մնացորդների և թափոնների, չափաքանակների վերաբերյալ կեղծ տեղեկությունների տրամադրման փաստը պարզելու նպատակով անհրաժեշտություն է առաջանում կատարել համապատասխան փորձաքննություն:
Միաժամանակ, հարկ է նկատի ունենալ , որ տրամադրված թույլտվության անվավեր ճանաչելու իրավական հիմքերը սահմանված են Օրենքի վերոնշյալ նույն 196-րդ հոդվածի 5-րդ մասում, համաձայն որի մաքսային տարածքում ապրանքների վերամշակման թույլտվության անվավեր համարելու կարգը և որոշման ձևը սահմանում է վերադաս մաքսային մարմինը։ Կապված դիտողության վերջին պարբերության հետ հայտնում ենք, որ Օրենքի 196-րդ հոդվածի 3-րդ մասի համաձայն` մաքսային տարածքում ապրանքների վերամշակման թույլտվությունն անվավեր համարելու մասին մաքսային մարմնի որոշումն ուժի մեջ է մտնում մաքսային տարածքում ապրանքների վերամշակման թույլտվության տրամադրման ամսաթվից։

Վերոնշյալ 4-րդ կետում նշված մեկնաբանությունը վերաբերում է նաև դիտողության 5-րդ կետին, հաշվի առնելով Օրենքի համապատասխանաբար 199-րդ և 203-րդ հոդվածներով սահմանված պահանջները: Միաժամանակ, Նախագծում պահանջվող բոլոր տվյալներն ու փաստաթղթերը բխում են Օրենսգրքի 257-րդ և Օրենքի 202-րդ հոդվածներում սահմանված դրույթներից:

	ՀՀ կառավարության աշխատակազմի իրավաբանական վարչություն
(04.02.16թ. N 02/23.22/1447-16)
	Նախագծի վերաբերյալ հայտնում ենք, որ.
1. Նախագիծի վերաբերյալ առկա են 2015 թվականի դեկտեմբերի 6-ին հանրաքվեի խմբագրությամբ ՀՀ Սահմանադրության (այսուհետ՝ Սահմանադրություն) դրույթներին անհամապատասխանության խնդիրներ, մասնավորապես.
1)  նախագծի 1-ին կետի համաձայն առաջարկվում է հաստատել «Վերամշակում` մաքսային տարածքում», «Վերամշակում` ներքին սպառման համար» մաքսային ընթացակարգերով ներմուծվող ապրանքների ձևակերպման համար թույլտվությունների ստացման կարգը: Այս առումով հարկ է ի նկատի ունենալ, որ Սահմանադրության 6-րդ հոդվածի համաձայն ենթաօրենսդրական նորմատիվ իրական ակտերը կարող են ընդունվել Սահմանադրության և օրենքների՝ իրավական որոշակիության սկզբունքին համապատասխանող լիազորող նորմերի առկայության դեպքում՝ Սահմանադրության և օրենքների իրականացումն ապահովելու նպատակով։ Տվյալ պարագայում «Մաքսային կարգավորման մասին» ՀՀ օրենքի (այսուհետ՝ օրենք) 191-րդ հոդվածը սահմանում է, որ «Վերամշակում՝ մաքսային տարածքում» մաքսային ընթացակարգով ապրանքների ձևակերպման համար մաքսային հայտարարագիրը մաքսային մարմին է ներկայացնում մաքսային տարածքում ապրանքների վերամշակման համար ՀՀ կառավարության սահմանած կարգով թույլտվություն ստացած անձը կամ անմիջականորեն ապրանքների վերամշակման գործողություն իրականացնող անձը։ «Վերամշակում` ներքին սպառման համար» մաքսային ընթացակարգի էությունը և դրա շրջանակներում ապրանքների ձևակերպման պայմանները սահմանող 205-րդ հոդվածը որևէ թույլտվության ստացման կարգի վերաբերյալ դրույթներ չի պարունակում: Ավելին, oրենքի 210 հոդվածը սահմանում է, որ Միության մաքսային օրենսգրքի 265-րդ և 269-րդ հոդվածներով նախատեսված՝ «Վերամշակում՝ ներքին սպառման համար» մաքսային ընթացակարգի շրջանակներում ապրանքների վերամշակման պայմանների մասին փաստաթուղթը ներքին սպառման համար ապրանքների վերամշակման թույլտվությունն է։ Նույն հոդվածով սահմանվում է նաև այդ թույլտվության տրման ընթացակարգը: Հարկ է նաև նշել, որ Սահմանադրության 5-րդ հոդվածի համաձայն այն ունի բարձրագույն իրավաբանական ուժ և դրա իրավական որոշակիության պահանջին համապատասխանող լիազորող նորմեր Միության մաքսային օրենսգրքի վկայակոչված որևէ դրույթ չի պարունակում: Այդ դրույթները ընդամենը սահմանում են, որ համապատասխան հարցերը հանդիսանում են ներպետական օրենսդրության կարգավորման առարկա և նշված առարկայի կարգավորման համար իրավական ակտի տեսակի, դրա ընդունող մարմնի որոշման հետ կապված խնդիրները համապատասխանաբար կարգավորվում են ներպետական օրենսդրությամբ՝ այս դեպքում օրենքով: 
2) Նախագծի 2-րդ կետի համաձայն առաջարկվում է հաստատել «Վերամշակում` մաքսային տարածքից դուրս» մաքսային ընթացակարգով արտահանվող ապրանքների ձևակերպման համար թույլտվության ստացման կարգը, որի լիազորությունը նույնպես սահմանված չէ օրենքով կամ Սահմանադրությամբ:
3) Նախագծի Հավելված 1-ի 14-րդ կետում և Հավելված 2-ի 16-րդ կետում սահմանվում է մաքսային մարմնի կողմից թույլտվություններում փոփոխություն կատարելու կարգի սահմանման լիազորություն, որը Սահմանադրության 6-րդ հոդվածի համաձայն կարող է տրվել միայն Սահմանադրությամբ կամ օրենքով:
2. Նախագծի հավելված 1-ի՝
1) 2-րդ կետը մասամբ չի համապատասխանում օրենքի 195-րդ և 210-րդ հոդվածներին՝ այդ թվում սահմանվում են օրենքով չնախատեսված տվյալների ու փաստաթղթերի ներկայացման պահանջներ` մասնավորապես դա վերաբերվում է 3-րդ ենթակետին, որի պահանջը օրենքով սահմանված չէ: Թեև միության մաքսային օրենսգիրքը նախատեսում է թույլտվության տեքստում ժամկետի ներառում, սակայն դրա համար օրենքով անձի վրա առանձին տեղեկատվություն տրամադրելու պարտականություն սահմանված չէ, իսկ Սահմանադրության 39-րդ հոդվածի համաձայն ոչ ոք չի կարող կրել օրենքով չսահմանված պարտականություններ: 
Խնդրահարույց են նաև 7-րդ, 8-րդ և 9-րդ ենթակետերը, այնքանով, որքանով դրանք շեղվում են օրենքի 195-րդ հոդվածի 2-րդ մասի 2-րդ կետով սահմանված չափանիշից՝ այն է սուբյեկտն ինքն է ընտրում ներկայացնել հումքի նյութերի ու կիսաֆաբրիկատների մատակարարման պայմանագրերի կամ ծառայությունների մատուցման (աշխատանքների կատարման) պայմանագրերի կամ հաշիվ-ապրանքագրերի պատճենները, բայց և դրանցից որևէ մեկի հետ միասին միշտ ներկայացնում է վերամշակման արդյունքով ստացված ապրանքների արտահանման պայմանագրերի պատճեն,


2) 9-11-րդ կետերով սահմանված փորձաքննության հիման վրա թույլտվություններն անվավեր ճանաչելու ընթացակարգը խիստ խնդրահարույց է: Առաջարկվող մեխանիզմը ստեղծում է խիստ անորոշ իրավիճակ տնտեսվարողի համար, քանի որ չնայած նրան, որ նա ստանում է թույլտվություն, միևնույն է չսահմանված ժամկետով վտանգվում է նրա թույլտվության վավերությունը: Բացի այդ, օրենքի 196-րդ հոդվածի համաձայն անվավերության հիմք է ակնհայտ կեղծ տեղեկությունների տրամադրումը: <<Ակնհայտ կեղծ>> եզրույթի կիրառումը վկայում է, որ դրանց կեղծ լինելը հնարավոր է որոշել անզեն աչքով՝ առանց փորձաքննության կամ այլ հատուկ միջոցների ու գիտելիքների կիրառման՝ հակառակ դեպքում փաստաթուղթը ակնհայտ կեղծ չէ: Բացի այդ նախագիծը որպես փորձաքննության հիմք սահմանում է ոչ թե փաստաթղթերի ակնհայտ կեղծ լինելու հանգամանքը, այլ ներկայացված չափաքանակների և նմանատիպ ապրանքների համար հաստատված և կիրառվող ստանդարտ չափաքանակների միջև շեղումը 20 և ավելի տոկոս լինելու հանգամանքը: Միաժամանակ փորձաքննության նշանակելու որոշումը թողնվում է մաքսային մարմնի կամայականությանը՝ խախտելով «Վարչարարության և վարչական վարույթի մասին» ՀՀ օրեքնի 6-րդ հոդվածի պահանջները: 
3. Սույն եզրակացության 4-րդ կետի դրույթները mutatis mutandis կիրառելի են նաև նախագծի հավելված 2-ի համապատասխանաբար 1-ին, 3-րդ (օրենքի 202-րդ հոդվածին չհամապատասխանելու պատճառով) և 11-13-րդ կետերի նկատմամբ:  
	






Մաքսային միության մաքսային օրենսգրքի (այսուհետ` Օրենսգիրք) 253-րդ հոդվածի 1-ին կետի 1-ին ենթակետի համաձայն` ապրանքների «Վերամշակում` մաքսային տարածքից դուրս» մաքսային ընթացակարգով ձևակերպումը թույլատրվում է պայմանով, ներկայացվի Մաքսային միության անդամ պետությունների լիազորված մարմինների կողմից տրված և Օրենսգրքի 257-րդ հոդվածով սահմանված տեղեկությունները պարունակող՝ մաքսային տարածքից դուրս ապրանքների վերամշակման պայմանների մասին փաստաթուղթ:
Սահմանադրության 5-րդ հոդվածի 3-րդ մասի համաձայն` Հայաստանի Հանրապետության վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը: Միաժամանակ, Մաքսային միության մաքսային օրենսգրքի 269-րդ հոդվածի 4-րդ կետի համաձայն` ներքին սպառման համար ապրանքների վերամշակման պայմանների մասին փաստաթղթի (տվյալ դեպքում` թույլտվության) տրման, դրանում փոփոխությունների և լրացումների կատարման, ինչպես նաև այն չեղարկելու (չեղյալ հայտարարելու) ձևը և կարգը սահմանվում են Մաքսային միության անդամ պետությունների օրենսդրությամբ: Մինչդեռ, «Մաքսային կարգավորման մասին» ՀՀ օրենքում (այսուհետ` Օրենք) Օրենսգրքի 269-րդ հոդվածի 4-րդ կետով սահմանված դրույթներից բխող իրավական նորմեր սահմանված չեն: Հաշվի առնելով վերոնշյալը, հակասություն է առաջանում ՀՀ վավերացրած միջազգային պայմանագրի և օրենքի նորմերի միջև, ինչի դեպքում կիրառելի են միջազգային պայմանագրերի նորմերը:

















Դիտողության 1-ին կետի 1-ին ենթակետում ներկայացված մեկնաբանությունը հաշվի առնելով դիտողութունն ընդունելի չէ: Տվյալ դեպքում խոսքը վերաբերում է Օրենսգրքի 257-րդ հոդվածի 4-րդ կետին:  


Դիտողության 1-ին կետի 1-ին ենթակետում ներկայացված մեկնաբանությունը հաշվի առնելով ընդունելի չէ: Տվյալ դեպքում խոսքը վերաբերում է Օրենսգրքի 257-րդ և 269-րդ հոդվածների 4-րդ կետերին:  



Օրենքի 195-րդ հոդվածի 1-ին մասի համաձայն` մաքսային տարածքում ապրանքների վերամշակման թույլտվության մեջ նշվում են Օրենսգրքի 244-րդ հոդվածով սահմանված տեղեկությունները (այդ թվում` Նախագծի 2-րդ կետի 3-րդ ենթակետում սահմանված` վերամշակման ժամկետի վերաբերյալ տեղեկությունները), մինչդեռ նույն հոդվածի 2-րդ մասով սահմանված` հայտարարատուի կողմից մաքսային մարմին ներկայացվող տեղեկությունների ցանկից բացակայում  են վերամշակման ժամկետի վերաբերյալ տեղեկությունները: Այսպիսով, հայտարարատուի կողմից վերոնշյալ տեղեկությունները չներկայացնելու պարագայում, մաքսային մարմինը չի կարող տրամադրվող վերամշակման թույլտվության մեջ կատարել Օրենքի 195-րդ հոդվածի 1-ին մասով և Օրենսգրքի 244-րդ հոդվածի 2-րդ կետով սահմանված պահանջները: Վերոնշյալը հաշվի առնելով` Օրենքի և Օրենսգրքի դրույթների միջև առաջանում է հակասություն և տվյալ դեպքում անհրաժեշտություն է առաջանում առաջնորդվել Սահմանադրության 5-րդ հոդվածի 3-րդ մասում սահմանված պահանջներով: 
2-րդ կետի 7-րդ, 8-րդ և 9-րդ ենթակետերում կատարվել են համապատասխան փոփոխություններ:     
Ընդունվել է, կատարվել է համապատասխան փոփոխություն:

























Նախագծով հաստատվող N 2 հավելվածի 1-ին և 3-րդ կետերի վերաբերյալ դիտողություններն ընդունելի չեն վերոնշյալ մեկնաբանություններով, իսկ 11-13-րդ կետերում կատարվել են համապատասխան փոփոխություններ:  



